
ᐃᑦᑕᕐᓂᓴᕕᓃᑦ ᓴᓇᔭᐅᒃᑲᓐᓂᕈᑎᖏᑦ ᕼᐊᐅᑕᓐ ᐊᐳᖅᑕᐅᓂᕕᓂᐊᑕ ᓄᓇᖏᑦ ᐊᕙᑎᒋᑕᓗ ᑕᑯᓪᓗᒍ 
ᐊᓂᒍᖅᓯᒪᔪᑦ 39 ᒥᓕᐊᓐ ᐊᕐᕌᒍᐃᑦ  
 
ᓘᒃᑖᖅ ᒍᐊᑕᓐ ᐅᔅᓯᓐᔅᑭ, ᓯᓚᑦᑐᖅᓴᕐᕕᔾᔪᐊᖓ ᐋᓐᑎᕆᔫᑉ ᐅᐊᓕᓂᖓ, ᓛᓐᑕᓐ, ᐋᓐᑎᕆᔪ, N6A 5B7 
 
Hᐊᐅᑕᓐ ᐊᐳᖅᑕᐅᓂᕕᓂᖓ, ᑕᓪᓗᕈᑎᐅᑉ ᕿᑭᖅᑕᖓᓂᑦ, ᓄᓇᕗᑦ, ᔪᓚᐃ 13th – ᐋᒡᒐᓯ 6th, 2010 
 
ᖃᐅᔨᓴᐃᓂᑦᑕ ᖃᓄᐃᓕᖓᓂᖏᑦ: ᕿᓚᒻᒥᑦ ᑲᑕᓐᓄᑯᓄᑦ ᐊᐳᖅᑕᐅᓂᕕᓃᑦ ᓴᖅᑭᓐᓂᑯᑦ ᓄᓇᕐᔪᐊᑉ ᐊᑐᖅᑕᖏᑕ 
ᐃᓕᖅᑯᓯᖏᓐᓄᑦ, ᑕᒪᒃᑯᐊ ᐊᓯᔾᔩᖃᑦᑕᖅᖢᑎᒃ ᓄᓇᐅᑉ ᐊᐅᓚᓂᕆᔭᖏᓐᓂᒃ ᐃᓕᖅᑯᓯᖏᓂᓪᓗ ᐆᒪᔪᓪᓗ 
ᐊᑦᑐᖅᑕᐅᒋᓪᓗᑎᒃ. ᑖᓐᓇ ᖃᐅᔨᓴᐃᓂᕗᑦ ᓵᓐᖓᔭᖃᓗᐊᖅᑐᖅ ᑐᑭᓯᓇᓱᐊᕐᓂᕐᒥᒃ ᐊᐅᓚᓂᕆᔭᖏᑕ ᖃᓄᐃᓕᖓᓂᖏᑦ 
ᑭᖑᓂᑦᑎᐊᖓᒍᑦ ᐊᐳᖅᑕᐅᓚᐅᓯᒪᓂᖓᑕ ᕼᐊᐅᑕᓐ (ᕼᐃᓴ), ᑕᐃᑲᓐᖓᓂᑦ ᐊᐳᕋᑖᕐᓂᖓᓂᑦ 39 ᒥᓕᐊᓐ ᐊᕐᕌᒍᐃᑦ 
ᑎᑭᓐᓇᓱᐊᕐᓗᒍ ᐅᓪᓗᒥᒧᑦ ᐃᓕᖅᑯᓯᕆᓕᖅᑕᖏᓐᓄᑦ. ᑖᓐᓇ ᖃᐅᔨᓴᐃᓂᕗᑦ ᑎᓴᒪᓂᒃ ᓵᓐᖓᔭᓕᒃ:  
 
1) ᐊᐳᕐᓂᕕᓂᐊᑕ ᐊᐅᓚᓂᕕᓂᖏᑦ: ᑕᒪᒃᑯᐊ ᖁᓚᒻᒦᓐᖔᖅᑐᑦ ᐅᔭᕋᑦ ᐊᓯᖏᓪᓗ ᓄᓇᕐᔪᐊᒥᒃ ᐊᐴᑎᔭᕌᖓᒥᒃ 
ᐊᓯᔾᔩᖃᑦᑕᓲᖑᕗᑦ ᑕᑯᔅᓴᐅᖏᑦᑐᒃᑯᑦ ᐃᓕᖅᑯᓯᕆᔭᐅᔪᓂᒃ “ᐊᐳᑲᓪᓚᑦᑐᒧᑦ ᐊᓯᔾᔨᖅᑎᕈᑎᖏ”. ᑕᑯᔅᓴᕈᕋᓱᑦᑕᕗᑦ: ᑖᔅᓱᒪ 
ᖃᐅᔨᓴᐃᓂᑦᑕ ᓵᓐᖓᓪᓗᐊᕐᓂᕆᔭᖓ ᑕᒪᑐᒧᖓ ᖃᐃᖅᓱᖏᑦ ᑕᑯᔅᓴᐅᔪᑦ ᖃᐅᔨᓴᖅᑕᐅᓗᑎᒃ ᓄᓇᓐᖑᐊᑎᒍᑦ 
ᑎᑎᕋᐅᓯᕆᓗᒋᑦ ᑭᖑᕐᖓᒍᑦ ᕿᒥᕐᕈᐃᕝᕕᒻᒥᑦ ᐱᓕᕆᔭᐅᓕᕐᓗᑎᒃ. ᑎᑭᓐᓇᓱᐊᖅᑕᕗᑦ ᖃᐅᔨᓴᐃᓂᒃᑯᑦ ᓇᓗᓇᐃᕆᓂᖅ 
ᐊᖏᓪᓕᒋᐊᕈᑎᖏᓐᓄᑦ ᓇᓂᓯᔪᓐᓇᕈᑦᑕ ᓇᓕᖅᑲᖏᓐᓂᒃ ᐊᐳᖅᑕᐅᓂᖓᓄᑦ ᐊᓯᔾᔨᐅᑎᔪᓂᒃ ᓲᕐᓗᓕ ᕿᒥᕐᕈᐃᓂᕗᑦ 
ᐅᔭᕋᖏᑕ ᖃᓄᐃᓕᓯᒪᓂᖏᑕ.  
 
2) ᐊᐳᖅᑕᐅᓂᑯᑦ ᐃᑎᖅᓴᖏᑦ ᐆᒪᔪᓄᑦ ᐊᑐᖅᑕᐅᓂᖏᑦ: ᐊᐳᖅᑕᐅᓂᕐᒧᑦ ᓴᖅᑭᓐᓂᑯᑦ, ᐱᒋᐊᓕᓵᕐᓂᕐᒥᓂᒃ 
ᑐᖁᓴᐃᓪᓚᕆᓲᑦ, ᑭᓯᐊᓂ ᑕᑯᔅᓴᕈᐃᓲᖑᒻᒥᔪᑦ ᐃᔨᒧᑦ ᑕᑯᔅᓴᐅᖏᑦᑐᓄᑦ ᐱᕈᕐᕕᔅᓴᓂᒃ, ᐱᓗᐊᖅᑐᒥᑦ ᐱᔭᕆᑐᔪᑦ 
ᓄᓇᖁᑎᖏᓐᓂᒃ, ᓲᕐᓗᓕ ᐅᑭᐅᑕᖅᑐᒥᑦ. ᑕᑯᔅᓴᕈᕋᓱᑦᑕᕗᑦ: ᐊᕝᕗᕐᓗᑕ ᐅᔭᕋᖏᓐᓂᒃ ᐊᐳᖅᑕᐅᓂᑰᔪᓂᒃ ᑕᕝᕙᓐᖓᑦ, 
ᕿᒥᕐᕈᔭᐅᓕᕐᓗᑎᒃ ᖁᐱᕐᕈᖃᕐᓂᖏᑦ.  
 
3) ᐊᐳᖅᑕᐅᓂᑰᑉ ᐃᓗᐊᒍᑦ ᑲᑕᒐᕐᓂᑯᑦ ᓇᑎᖓᓄᑦ: ᐊᐳᖅᑕᐅᓂᑰᑉ ᑭᖑᓂᐊᒍᑦ ᑲᑕᒐᕐᓂᑯᑦ ᓄᓇᕕᓃᑦ ᐃᓗᐊᓂᑦ 
ᕼᐊᐅᑕᓐ (ᕼᐊᐅᑕᓐ ᐆᒪᔪᖏᑦ) ᖃᐅᔨᒪᔭᐅᔪᑑᒻᒪᑦ ᐊᐳᖅᑕᐅᓂᑯᓂᒃ ᓴᐳᒻᒥᕆᓯᒪᓪᓗᓂ ᐱᕈᖅᑐᕕᓃᑦ ᓂᕐᔪᑎᕕᓃᓪᓗ 
ᑕᒪᐃᓐᓂᒃ, ᐃᓚᖃᖅᖢᑎᒃ ᕿᒥᕐᓗᓖᑦ ᓂᕐᔪᑎᖏᓐᓂᒃ, ᑕᐃᔅᓱᒪᓂᐋᓗᒃ ᒪᐃᔪᓰᓐ ᐅᑭᐅᖅᑕᖅᑐᕕᓂᐊᒍᑦ. ᑕᑯᔅᓴᕈᕋᓱᑦᑕᕗᑦ: 
ᓇᑎᖓᓄᑦ ᑲᑕᒐᕐᓂᑯᐃᑦ ᓇᓗᓇᐃᖅᑐᕐᓗᒋᑦ ᖃᖓᓂᑦ ᐱᒋᐊᕐᓂᕐᒪᖔᑕ ᕼᐊᐅᑕᓐ ᐆᒪᔪᖏᑦ ᑕᒪᒃᑯᐊᓗ ᐊᔾᔨᒌᓐᖏᑦᑐᑦ 
ᐅᔭᕋᕈᕐᓂᑯᑦ ᐆᒪᔪᕕᓃᑦ ᐃᑦᑕᕐᓂᑦᑎᓂᖏᑦ ᖃᐅᔨᒋᐊᕐᓗᑎᒍᑦ ᐊᐅᓚᐃᓐᓇᖅᑐᑦ ᓄᓇᖏᑦ ᖃᐅᔨᓇᓱᐊᕐᓗᒋᑦ. ᓄᓇᐅᑉ 
ᐃᑭᐊᖓᓄᑦ ᑕᑯᓐᓇᕈᑏᑦ ᐊᑐᖅᑕᐅᓂᐊᖅᑐᑦ ᐱᐅᔪᒥᒃ ᑕᑯᔅᓴᕈᐃᔪᓐᓇᕐᒪᖔᖏᑕ ᐅᔭᕋᕈᓐᓂᑯᑦ ᕿᒻᒪᑯᒋᔭᖏᓐᓂᒃ.  
 
4) ᖃᓂᑦᑐᒃᑯᑦ ᓯᓚᐅᑉ ᐃᓕᖅᑯᓯᖓ ᐊᓯᔾᔨᕐᓂᖓᓗ: ᐅᓪᓗᒥ ᕼᐊᐅᑕᓐ ᐊᐳᖅᑕᐅᓂᕕᓂ ᐅᑭᐅᖅᑕᑐᓪᓚᕆᒻᒥᑦ ᖁᑦᑎᖅᑐᒥ 
ᐊᕙᑎᖃᖅᐳᖅ ᒪᖁᒐᔪᓐᖏᑦᑐᒥᒃ. ᐅᔾᔨᕐᓇᓗᐊᕈᑎᒋᔭᖓ ᐊᖏᔫᓂᖓ ᑕᑯᓪᓗᒍ ᐊᑐᖅᓯᒪᓂᖓᓪᓗ ᓯᕐᒦᑦ ᐊᐅᓚᓂᖏᑦ 
ᑕᓪᓗᕈᑎᐅᑉ ᕿᑭᖅᑕᖓᓐᓂᑦ ᖃᐅᔨᒪᔭᐅᓪᓚᕆᒐᓂ ᖃᓄᐃᓕᖓᓂᖓᑕ. ᑕᑯᔅᓴᕈᕋᓱᑦᑕᕗᑦ: ᓈᒪᔪᓂᒃ ᓄᓇᓐᖑᐊᓕᐅᕐᓗᑕ 
ᑲᑎᖅᓱᖅᓯᒪᓐᖏᑦᑐᓂᒃ ᑎᓴᒪᒋᔭᖓᑕ ᐊᕐᕌᒍᖁᑎᖏᒍᑦ ᐃᓗᐊᓂ ᐊᐳᖅᑕᐅᓂᑰᑉ; ᓄᓇᐅᑉ ᐃᑭᐊᖓ ᖃᐅᔨᓴᖅᑕᐅᓗᓂ 
ᐃᓗᐊᒍᑦ ᐊᐳᖅᑕᐅᓂᑰᑉ ᐊᒻᒪᓗ ᑲᖏᖅᖢᖓᑕ ᑖᒪᔅ ᓖ ᑭᒡᓕᓯᓂᐊᕋᓱᓪᓗᑎᒍᑦ ᓯᕐᒥᐅᑉ ᐃᓱᖃᕐᓂᕕᓂᖏᑦ. ᑖᒃᑯᐊᒃ ᒪᕐᕉᒃ 
ᓯᓚᓐᓂᐊᕈᑏᒃ ᖃᐅᔨᓴᕈᑕᐅᔫᒃ ᓇᓗᓇᐃᖅᓯᒪᔭᖏᓐᓂᒃ ᖃᐅᔨᓴᕆᐊᖃᕐᓂᐊᖅᑐᒍᑦ ᑐᑭᓯᔾᔪᑎᓂᒃ ᐱᓇᓱᐊᕐᓗᑕ.  
 
ᐅᖓᓯᓐᓂᖓᓄᑦ ᐅᐸᓐᓂᐊᖅᑕᕗᑦ ᒪᕐᕈᓕᕋᓛᒧᑦ ᐊᑐᕐᓗᑕ. ᑖᒃᑯᐊ ᖃᐅᔨᓴᕆᐊᓕᕗᑦ ᐊᕙᑎᐊᒍᑦ ᓄᓇᐃᑦ ᐅᐸᓪᓗᒋᑦ 
ᖁᓕᒥᒎᒃᑯᑦ ᑲᖏᖅᖢᒦᑦᑐᓄᑦ ᐱᓗᐊᖅᑐᒥᒃ. ᒪᑭᑎᕆᔾᔮᓐᖏᑦᑐᒍᑦ ᓇᑉᐸᖅᑕᐅᓯᒪᔪᔅᓴᓂᒃ ᓱᓇᑐᐃᓐᓇᕐᓂᒃ.  
 
ᖃᓄᐃᓕᐅᕐᓂᐊᕐᓂᕗᑦ: ᓄᓇᒥᒃ ᖃᐅᔨᓴᐃᓕᕈᑦᑕ ᐱᓕᕆᐊᓪᓗᑕᕆᓂᐊᖅᑕᕗᑦ ᐅᔭᕋᐃᑦ ᐃᓕᖅᑯᓯᖏᑦ ᒪᓕᓪᓗᒋᑦ 
ᓄᓇᓐᖑᐊᓕᐅᕆᓂᖅ ᖃᐅᔨᓴᒐᔅᓴᓂᓪᓗ ᐅᔭᕋᓂᒃ ᐊᕝᕗᖅᑕᕐᓗᑕ. ᐅᔭᖅᑲᓄᑦ ᓴᕕᕋᔭᔅᓴᓄᓪᓗ ᖃᐅᔨᓴᒐᔅᓴᓂᒃ 
ᐱᖃᑦᑕᕐᓂᐊᖅᑐᒍᑦ ᐊᒡᒐᐃᓐᓇᕐᒧᑦ, ᐊᑐᕐᓗᑎᒍᑦ ᐅᔭᕋᓕᕆᔨᓄᑦ ᖃᐅᔨᓴᕈᑕᓲᑦ ᐱᓗᐊᖅᑐᑦ ᐅᔭᕋᑦᑎᐊᑦ ᖃᓗᕋᐅᑏᓪᓗ.  
 
 



ᓴᖅᑭᑎᖅᑐᑦ: ᑖᒃᑯᐊ ᓴᖅᑭᑎᖅᑐᑦ ᑐᓐᖓᕕᒋᔭᐅᓂᐊᖅᖢᑎᒃ ᑎᑎᕋᐅᓯᖏᓐᓄᑦ ᓘᒃᑖᓐᖑᕋᓱᐊᕈᑎᓄᑦ ᖃᔅᓯᒐᓚᓐᓄᑦ 
ᐃᓕᓐᓂᐊᖅᑎᖁᑎᑦᑎᓐᓄᑦ, ᐊᒻᒪᑦᑕᐅᖅ ᖃᐅᔨᓴᖅᑏᑦ ᐅᖃᓕᒫᒐᖏᓐᓄᑦ ᑎᑎᕋᕈᓯᐅᖃᑦᑕᕐᓗᑎᒃ ᐅᓂᒃᑳᕆᔭᐅᓗᑎᓪᓗ 
ᑐᑭᓯᔭᐅᔪᑦ ᖃᐅᔨᓴᖅᑏᑦ ᑲᑎᒪᓂᖃᓕᕌᖓᑕ. ᑕᐃᒪᓐᓇ ᐅᓄᕐᓂᖅᓴᓄᑦ ᑐᓴᐅᒪᔭᐅᔪᓐᓇᕐᓂᐊᕐᒪᑕ ᑐᑭᓯᒋᐊᕈᑎᕗᑦ 
ᖃᐅᔨᓴᐃᓂᑦᑎᓐᓄᑦ ᑕᑉᐹᓂ.  
 
ᐅᓂᒃᑳᕆᔭᖃᕐᓂᖅ: ᓇᓗᓇᐃᖅᑕᐅᔪᑐᑦ ᖁᓛᒍᑦ, ᑖᓐᓇ ᖃᐅᔨᓴᐃᓂᖅ ᑎᑎᕋᐅᓯᐅᓂᐊᕐᒪᑦ ᖃᐅᔨᓴᖅᑏᑦ ᐅᖃᓕᒫᒐᖏᒍᑦ 
ᐅᓂᒃᑳᕆᔭᐅᖃᑦᑕᕐᓗᑎᓪᓗ ᖃᐅᔨᓴᖅᑏᑦ ᑲᑎᒪᔾᔪᑎᒋᓲᖏᒍᑦ. ᓇᓕᖅᑲᖏᑦ ᖃᐅᔨᓴᕈᑎᑦᑕ ᐅᓂᒃᑳᖏᑦ ᓴᖅᑭᑎᖅᑐᓪᓗ 
ᓇᔅᓯᐅᑎᔭᐅᖃᑦᑕᕐᓂᐊᖅᑐᑦ ᐅᑭᐅᖅᑕᖅᑐᒥᑦ ᐃᓕᓐᓂᐊᕐᕕᐅᔪᓄᑦ ᖃᐅᔨᓴᖅᑐᓕᕆᓂᕐᒧᑦ ᑎᒥᐅᔪᓄᓪᓗ. ᖄᒃᑲᓐᓂᐊᒍᑦ ᑖᒃᑯᐊ 
ᐅᓂᒃᑳᕆᔭᐅᓂᐊᖅᑐᑦ ᓴᖅᑭᑎᖅᑐᑦ ᐃᓕᓐᓂᐊᕐᕕᖏᓄᑦ ᓄᓇᓕᐊᑕᓗ ᑎᒥᖏᓄᑦ ᐊᐅᓱᑦᑐᕐᒥᑦ, ᖃᐅᓱᐃᑦᑐᕐᒥᑦ, ᐊᒻᒪᓗ 
ᐊᓯᖏᓐᓂᒃ ᐅᑭᐅᖅᑕᖅᑐᒥᑦ ᓄᓇᓕᐅᔪᓂᒃ.  
 


